
 
 

 

 

 

 
Врз основа на член 47 став 1 точка 6 од Законот за Народната банка на Република 

Северна Македонија („Службен весник на Република Македонија“ бр. 158/10, 123/12, 
43/14, 153/15, 6/16 и 83/18 и „Службен весник на Република Северна Македонија“ бр. 
110/21, 74/24 и 16/25) и членовите 76 став 4 и 77 став 6 од Законот за решавање банки 
(„Службен весник на Република Северна Македонија“ бр. 209/23), Советот на Народната 
банка на Република Северна Македонија донесе 
 
 

О Д Л У К А 
за придонесите во Фондот за решавање банки 

(„Службен весник на Република Северна Македонија“ бр. 71/25) 
 
 
I. ОПШТИ ОДРЕДБИ 
 

1. Со оваа одлука се пропишуваат: 
− начинот на пресметка на годишните придонеси во Фондот за решавање банки 

(во понатамошниот текст: Фондот); 
− начинот на плаќање на придонесите и на известување за извршените уплати, и 
− условите за одложување на плаќањето на дополнителните придонеси во Фондот. 

 
2. Одделни изрази употребени во оваа одлука го имаат следново значење: 

 
2.1. „Годишен придонес“ е износот којшто треба да го уплати секоја банка во 

Фондот за соодветната година во нормални услови на работење на банката; 
 
2.2. „Период на одложување“ е периодот за кој Народната банка на Република 

Северна Македонија (во понатамошниот текст: Народната банка) одобрила делумно или 
целосно одложување на плаќањето на дополнителниот придонес до Фондот. 

  
 За останатите термини коишто се користат во оваа одлука соодветно се 
применува значењето утврдено со Законот за решавање банки (во понатамошниот 
текст: Законот), Законот за банките и со подзаконските акти донесени врз основа на 
овие закони. 
 

II. НАЧИН НА ПРЕСМЕТКА НА ГОДИШНИТЕ ПРИДОНЕСИ ВО ФОНДОТ 
 

3. Народната банка, како надлежен орган за решавање, го утврдува годишниот 
придонес којшто треба да го уплати секоја банка во Фондот, во согласност со 
методологијата утврдена во прилогот бр. 1 кон оваа одлука. 

 
4. Народната банка ги пресметува годишните придонеси за секоја банка врз 

основа на следниве податоци: 
 

4.1. Износот на обврските и сопствените средства на ниво на банкарскиот систем 
и на ниво на поединечна банка утврдени врз основа на годишните финансиски извештаи 

на банките со состојба на 31 декември во годината што ѝ претходи на годината во која 
се уплаќа придонесот; 

 
4.2. Просечниот износ на покриените депозити на ниво на банкарскиот систем и 

на ниво на поединечна банка за претходните две години пред годината во која се плаќа 
придонесот, утврден како квартален просек на состојбата на покриените депозити на 
крајот на секој квартал од соодветната година; 
 

4.3. Износот на средствата на Фондот со состојба на 31 декември во годината 
што ѝ претходи на годината во која се уплаќа придонесот; 
 

4.4. Супервизорската оцена за поединечната банка за годината во која се уплаќа 
придонесот, спроведена во согласност со точката 9 од Одлуката за начинот на вршење 
супервизија и надзор; 

 
4.5. Поткатегоријата на системска значајност во која е распределена секоја банка 

и висината на заштитниот слој на капиталот за системски значајните банки којшто треба 
да го исполнат системски значајните банки во годината во која се уплаќа придонесот, 
утврден во согласност со регулативата на Народната банка за методологијата за 
идентификување системски значајни банки.  
 

5. Агенцијата за заштита на депозитите е должна да ѝ ги достави податоците од 
точката 4 потточки 4.2 и 4.3 од оваа одлука на Народната банка, најдоцна до 28 
февруари во годината во која се уплаќа придонесот. 

 
По исклучок на ставот 1 од оваа точка, на барање на Народната банка, банките 

се должни да ги достават податоците од точката 4 потточка 4.2 од оваа одлука, во рокот 
што ќе го определи Народната банка. 
 

6. За банка којашто е основана и почнала да работи во текот на годината 
којашто ѝ претходи на годината во која се уплаќа придонесот, Народната банка утврдува 
делумен годишен придонес којшто се утврдува според бројот на месеците во 
претходната година во кои работела банката, во согласност со методологијата од 
прилогот бр. 1 кон оваа одлука.  

 
III. НАЧИН НА ПЛАЌАЊЕ НА ПРИДОНЕСИТЕ И ИЗВЕСТУВАЊЕ ЗА ИЗВРШЕНИТЕ 

УПЛАТИ 
 

7. Најдоцна до 30 јуни во годината во која се уплаќа придонесот, Народната 
банка ја известува секоја банка најмалку за следново: 

− износот на годишниот придонес што треба да го плати банката; 
− рокот за плаќање на годишниот придонес којшто не може да биде подолг од 31 

декември во годината во која се уплаќа придонесот, вклучително и ратите според 
кои може да се уплаќа годишниот придонес. 
 
Народната банка ги доставува известувањата од ставот 1 од оваа точка и до 

Агенцијата за заштита на депозитите. 
 
8. По исклучок на точката 7 од оваа одлука, Народната банка, имајќи ја предвид 

фазата на деловниот циклус и влијанието што годишните придонеси може да го имаат 
врз финансиската состојба на банките, може да ги промени висината, роковите и ратите 
на плаќање на годишните придонеси. 

9. Агенцијата за заштита на депозитите е должна веднаш да ја извести 

Народната банка за уплатите на годишните придонеси на секоја банка, вклучително и 
уплатите на ратите, но не подоцна од пет работни дена по извршената уплата. 

 
Агенцијата за заштита на депозитите е должна да ја извести Народната банка за 

банките коишто не ги извршиле уплатите во согласност со известувањето од точката 7 
од оваа одлука во рок од пет работни дена по истекот на рокот определен од Народната 
банка во известувањето од точката 7 од оваа одлука. 

 
IV. УСЛОВИ ЗА ОДЛОЖУВАЊЕ НА ПЛАЌАЊЕТО НА ДОПОЛНИТЕЛНИТЕ 

ПРИДОНЕСИ ВО ФОНДОТ 
 

10. На барање на банката, Народната банка може да одобри делумно или целосно 
одложување на обврската за плаќање дополнителен придонес во Фондот во согласност 
со оцената од членот 77 став 4 од Законот. 

 
11. За потребите на точката 10 од оваа одлука, се смета дека плаќањето на 

дополнителниот придонес во Фондот би ја загрозило ликвидноста на банката доколку е 
веројатно дека банката во следните шест месеци нема да може да ја одржува 
пропишаната стапка на покриеност со ликвидност или да ги одржува посебните барања 
за ликвидност, пропишани во согласност со Законот за банките.  

 
За потребите на ставот 1 од оваа точка, Народната банка претпоставува одлив 

на парични средства еднаков на обврската за плаќање на дополнителниот придонес од 
страна на банката на датумот кога достасува таквата обврска.  

 
12.  За потребите на точката 10 од оваа одлука, се смета дека плаќањето на 

дополнителниот придонес во Фондот би ја загрозило солвентноста на банката доколку е 
веројатно дека банката во следните шест месеци нема да може да ги одржува стапката 
на адекватност на капиталот, стапката на редовниот основен капитал или стапката на 
основниот капитал, пропишани со Законот за банките.  

 
За потребите на ставот 1 од оваа точка, Народната банка го намалува износот на 

сопствените средства на банката за износот на обврската за плаќање на дополнителниот 
придонес од страна на банката.  

 
13. Во случаите кога банката е матично лице или членка на банкарска група, 

оцената од точката 10 од оваа одлука го има предвид влијанието на плаќањето на 
дополнителниот придонес во Фондот врз ликвидноста или солвентноста на банкарската 
група. 

 
14. Народната банка ја ограничува должината на периодот на одложување според 

времето потребно за да се избегнат ризиците за финансиската состојба на банката или 
банкарската група.  

 
15. Народната банка редовно следи дали сè уште се исполнети условите од 

точките 11 и 12 од оваа одлука. 
 
16. Народната банка го продолжува периодот на одложување на плаќањето на 

обврската во согласност со членот 77 став (4) од Законот, доколку оцени дека сè уште 
се исполнети условите од точките  11 и 12 од оваа одлука. 

V. ПРЕОДНИ И ЗАВРШНИ ОДРЕДБИ 

 
17. Агенцијата за заштита на депозитите ќе ги изработи првите податоци од 

точката 4 потточки 4.2 и 4.3 од оваа одлука, со состојба на 31 декември 2025 година и 
ќе ги достави до Народната банка најдоцна до 28 февруари 2026 година.  

 
Банките се должни да ги достават податоците од точката 4 потточка 4.2 од оваа 

одлука со состојба на 31 декември 2025 година до Народната банка најдоцна до 28 
февруари 2026 година. 

 
18. Оваа одлука влегува во сила осмиот ден од денот на објавувањето во 

„Службен весник на Република Северна Македонија“, а ќе започне да се применува од 
13 октомври 2025 година. 

 
 
 
 

 
О бр. 02-10864/5                                             Гувернер  
27 март 2025 година                                                 и претседавач  
Скопје                                   на Советот на Народната банка 
                                                                  на Република Северна Македонија 

                                                                          д-р Анита Ангеловска-Бежоска 

Прилог бр. 1  
Методологија за утврдување на годишните придонеси 
 
Висината на годишниот придонес што треба да го уплати секоја банка се утврдува со 
примена на следниве чекори: 
 
1. Утврдување на вкупниот износ на годишниот придонес за сите банки 

(ГДБС), според следната формула: 
 

ГДБС =
Потребно ниво ∗ ГПД − ФРБ

T − т + 1
 

 
при што: 

Потребно ниво е потребното ниво на средства со кое треба да располага 
Фондот. Се утврдува како производ на збирот на покриените депозити на сите 
банки и 1%. 
 
ФРБ е износот на средствата на Фондот со состојба на 31 декември во годината 
што ѝ претходи на годината во која се уплаќа придонесот. 
 
т е годината во која се уплаќа придонесот. 
 
Т е годината во која треба да се достигне на потребното ниво. Т се утврдува на 
следниов начин: 
− до достигнувањето на потребното ниво за првпат, Т е еднакво на 2035 или на 

2039, доколку се примени исклучокот од членот 86 став 3 од Законот, 
− доколку по достигнувањето на потребното ниво се намалат средствата на 

Фондот, Т го определува Народната банка. Доколку средствата на Фондот се 
намалат под две третини од потребното ниво, Т се утврдува според следнава 
формула: 

 
T = А + 5 

А е првата календарска година во која ќе почнат да се плаќаат годишните 
придонеси. 
 
Доколку средства на Фондот се намалат, но се повисоки од две третини 
од потребното ниво, Т се утврдува според следнава формула: 
 

Т = А + н 

н е вредност помеѓу 0 и 4, утврдена од Народната банка во зависност од 
потребата да се обезбеди најрамномерната можна распределба на 
годишните придонеси на банките во текот на времето. 

 
ГПД е коефициентот за усогласување со годишните промени во износот на 
покриените депозити, којшто се утврдува според следнава формула: 
 

ГПД =
ПДт−1

ПДт−2
 

ПД т-1 е квартален просек на состојбата на покриените депозити на ниво на 
банкарскиот систем на крајот на секој квартал во годината што ѝ претходи на 
годината во која се уплаќа придонесот. 

ПД т- 2 е квартален просек на состојбата на покриените депозити на ниво на 
банкарскиот систем на крајот на секој квартал од годината што е две години пред 
годината во која се уплаќа придонесот. 
 

Во случаите кога во претходните две години била извршена промена на методологијата 
за утврдување на покриените депозити и/или во пресметката на премиите во системот 
за заштита на депозитите, при утврдувањето на ГПД се земаат податоците за 
покриените депозити во последните две последователни години кога се применувала 
иста методологија. 
 
2. Одредување на учеството на секоја банка (ГДБи) во вкупниот износ на 

годишниот придонес за сите банки (ГДБС), следејќи ги следниве шест 
чекори: 

 
2.1. Утврдување на вкупните обврски за секоја банка (ВОи) којашто е еднаква на 
вкупниот износ на обврските на банката, без сопствените средства и покриените 
депозити: 

ВОи = ВПи −  ССи − ПДи 

при што: 
ВПи е износот на вкупната пасива на банката. 
 
ССи  е износот на сопствените средства на банката. 
 
ПДи е износот на покриените депозити на банката.  
 

2.2. Определување на пондерираното учество на вкупните обврски за секоја банка во 
вкупните обврски на сите банки коишто уплаќаат придонеси во Фондот (ТВОи), 
изразена како: 

ТВОи =
ВОи ∗ Ми

∑(ВОи ∗ Ми)
 

при што: 
Ми е бројот на полни месеци во кои банката била основана и работела во текот 
на годината што ѝ претходи на годината во која се уплаќа придонесот. 
 

2.3. Пресметка на конечниот индекс за профилот на ризичност за секоја банка (КИи) 
врз основа на: (1) показателот за супервизорската оцена на банката (СОи) и (2) 
показателот за системското значење на банката (СЗи). Конечниот индекс КИи се 
утврдува со примена на следниве фази: 
 

2.3.1. Поставување на показателот за супервизорската оцена на банката (РСОи) 
и на показателот за системското значење на банката (РСЗи): 
 

РСОи =
СОи − МИНсо

МАКСсо − МИНсо
∗ (1000 − 1) + 1 

 

РСЗи =
СЗи − МИНсз

МАКСсз − МИНсз
∗ (1000 − 1) + 1 

 
при што: 
„1000“ и „1“ се максималната и минималната можна вредност на показателите. 
СОи е вредноста на показателот за супервизорската оцена на банката утврден во 
согласност со точката 4 потточка 4.4 од оваа одлука. 

СЗи е поткатегоријата на системска значајност на банката. За банка којашто не е 
идентификувана како системски значајна банка се внесува 0. 
МАКСсо, МИНсо се вредноста на показателот за супервизорската оцена на 
банката со највисока и на банката со најниска вредност на овој показател. 
МАКСсз, МИНсз се поткатегоријата на системска значајност на банката со 
највисока и на банката со најниска висина на заштитниот слој на капиталот за 
системски значајни банки. 
 
2.3.2. Приспособување на поставените показатели за супервизорската оцена на 

банката (ТСОи) и за системското значење а банката (ТСЗи): 
 

ТСОи = 1001 − РСОи 

 
ТСЗи = 1001 − РСЗи 

 
 

2.3.3. Пресметка на индексот (Ии) за секоја банка: 
 

Ии = ТСОи
0.7 ∗ ТСЗи

0.3 
 

2.3.4. Пресметка на конечниот индекс (КИи) за секоја банка: 
 

КИи = 1000 − Ии 

 
2.4. Пресметка на приспособениот конечен индекс за секоја банка (ПКИи): 
 

ПКИи = (1.5 − 0.8) ∗
КИи − КИмин

КИмакс − КИмин
+ 0.8 

 
при што: 

„1,5“ и „0,8“ се максималната и минималната вредност на приспособениот 
конечен индекс. 
 
КИмакс, КИмин се вредноста на конечниот индекс на банката со највисока и на 
банката со најниска вредност на овој индекс, утврден во согласност со потточката 
2.3 од оваа точка. 
 

2.5. Пресметка на пондерираната вредност на конечниот индекс за секоја банка 
(ППКИи) како производ на пондерираното учество на вкупните обврски за секоја банка 
утврдено во согласност со потточката 2.2 од оваа точка и приспособениот конечен 
индекс за секоја банка утврден во согласност со потточката 2.4 од оваа точка. 
 

ППКИи = ТВОи ∗  ПКИи 

 
2.6. Определување на учеството на пондерираната вредност на конечниот индекс 
(ТППКИи), како сооднос на пондерираната вредност на приспособениот конечен индекс 
на банката од потточката 2.5 од оваа точка и пондерираната вредност на конечниот 
индекс за сите банки коишто уплаќаат придонеси во Фондот. 
 

ТППКИи =
 ППКИи

∑(ППКИи)

3. Пресметка на износот на годишниот придонес за секоја банка (ГДБи) како 
производ на учеството на пондерираната вредност на конечниот индекс на 
банката од точката 2 од овој прилог и вкупниот износ на годишниот 
придонес за сите банки (ГДБС) од точката 1 од овој прилог. 
 

ГДБи = ТППКИи ∗ ГДБС 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 


